ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ  ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	ՀՀ վարչապետի աշխատակազմի իրավաբանական վարչություն
	31.03.2025թ.

	
	02/16.7/10394-2025

	          Ներկայացված որոշման նախագծի 2-րդ կետով նախատեսվում է թույլատրել ՀՀ քաղաքաշինության կոմիտեին ՀՀ Լոռու մարզի Սպիտակ քաղաքում նոր բնակելի շենքի կառուցման նպատակով կատարել ձեռք բերվող աշխատանքների ծավալների ավելացում և պայմանագրով նախատեսված որոշ աշխատանքների փոխարինումն այլ բնութագրեր ունեցող աշխատանքներով՝ փոփոխություն կատարելով (...) գնման պայմանագրում՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ և 3-րդ ենթակետերի պահանջները։ Մինչդեռ առաջարկվող կարգավորումը խնդրահարույց է «Գնումների մասին» օրենքի 23-րդ հոդվածի 3-րդ մասի պահանջների տեսանկյունից:
	        «Գնումների մասին» օրենքում գոյություն չունի 23-րդ հոդվածի 3-րդ մաս, իսկ եթե խոսքը վերաբերվում է 23-րդ հոդվածի 1-ին մասի 3-րդ կետի «ա» և «բ» ենթակետերին՝ ապա ենթակետերը վերաբերվում են ապրանքների լրացուցիչ գնում կատարելուն, մինչդեռ որոշման նախագծում շեշտադրված է աշխատանքների ծավալների ավելացումը և պայմանագրով նախատեսված որոշ աշխատանքների փոխարինումն այլ բնութագրեր ունեցող աշխատանքներով, որը կարգավորվում է ՀՀ կառավարության 04.05.2017թ. N 526-Ն որոշմամբ հաստատված Գնումների գործընթացի կազմակերպման կարգի (այսուհետ՝ Կարգ) 56-րդ կետի 2-րդ և 3-րդ ենթակետերով: Այդ պատճառով դիտողությունն ընդունելի չէ:

	Առաջարկվող կարգավորումը չի բխում նաև նշված օրենքի 13-րդ և 25-րդ հոդվածների դրույթներից:

	           Օրենքի 13-րդ և 25-րդ հոդվածների մեջբերումները նույնպես ընդունելի չեն, քանի որ դրանք վերաբերվում են նոր կազմակերպվող գնման գործընթացներին, իսկ ՀՀ Լոռու մարզի Սպիտակ քաղաքում նոր բնակելի շենքի կառուցման աշխատանքերի պայմանագիրը կնքվել է 2024 թվականի փետրվարի 12-ին: Այդ պատճառով դիտողությունը ընդունելի չէ:

	Ներկայացված առաջարկության հետ կապված հարկ է նշել նաև, որ նախագծի նախաբանում նշված ՀՀ կառավարության 2017 թվականի մայիսի 4-ի N526-Ն որոշման 1-ին կետով հաստատված գնումների գործընթացի կազմակերպման կարգի 57.1-ին կետը չի կարող իրավական հիմք դիտարկվել կառավարության կողմից այդպիսի թույլտվություն տրամադրելու համար, քանի որ հավելվածի 57.1-ին կետով նախատեսվում է, որ  (…) այն չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից:
	             Ինչ վերաբերվում է Եզրակացության վերջի կետին տեղեկացնում եմ, որ «Գնումների մասին» օրենքի (այսուհետ՝ Օրենք) 5-րդ հոդվածի 1-ին մասի, 6-րդ և 8-րդ կետերի համաձայն ՀՀ կառավարությունը հաստատում է համապատասխանաբար օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները, ինչպես նաև հրավերի և պայմանագրի հիմնական պայմանները:
Եթե պատվիրատուն նախատեսում է պայմանագրով կատարել այնպիսի փոփոխիություններ, որոնք հանդիսանում են պայմանագրին ներկայացվող հիմնական պայման կամ սահմանափակված են Կարգի 56-րդ կետով, ապա նման փոփոխությունների կատարման մասով պատվիրատուն կարող է կայացնել որոշում ՀՀ կառավարության առանձին որոշմամբ թույլտվություն ունենալու պարագայում՝ նկատի ունենալով Օրենքի 5-րդ հոդվածի 1-ին մասի 8-րդ կետով ՀՀ կառավարությանը վերապահված լիազորությունների շրջանակը. այն է՝ պայմանագրի հիմնական պայմանները սահմանելու իրավազորությունը: 
Հիմք ընդունելով վերոգրյալը և ՀՀ ֆինանսների նախարարի 2023 թվականի ապրիլի 17-ի N 1 պաշտոնական պարզաբանումը, հայտնում եմ, որ 2022 թվականի նոյեմբերի 2-ից սկսած, կնքված պայմանագրերում Կարգի 56-րդ կետով սահմանափակված փոփոխություններ կատարելու թույլտվություն տալու մասին ՀՀ կառավարության առանձին որոշումն ընդունվում է հիմք ընդունելով Կարգի 57.1 կետը:
Նմանօրինակ որոշումներից են՝ ՀՀ կառավարության 15.07.2021թ. N 1135-Ա որոշումը և այդ որոշման մեջ կատարված լրացումները և փոփոխությունները, 07.03.2024թ. N 344-Ն, 06.03.2025թ. N 245, N 266-Ա որոշումները և այլն:

	
 ՀՀ ֆինանսների նախարարություն
	03.04.2025թ.

	
	01/34-2/6731-2025

	Ձեր 10.03.2025թ.-ի N ՆՄ/ԱՄ-2/6102-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և ՀՀ աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) խմբագրված տարբերակի  վերաբերյալ հայտնում ենք հետևյալը.
Նախագծով առաջարկվում է ՀՀ 2025թ.-ի պետական բյուջեով նախատեսված ՀՀ կառավարության պահուստային ֆոնդից 69.5 մլն դրամ հատկացնել ՀՀ աշխատանքի և սոցիալական հարցերի նախարարության 1098 «Բնակարանային ապահովում» ծրագրի 21001 «Բնակարանային շինարարություն» միջոցառմանը՝ ՀՀ Լոռու մարզի Սպիտակ քաղաքում նոր բնակելի շենքի կառուցման աշխատանքներն ավարտին հասցնելու համար:
Մասնավորապես՝ Նախագծով նախատեսվում է ծավալաթերթ-նախահաշվի համադրման արդյունքում լրացուցիչ ֆինանսական պահանջ՝ 37.9 մլն դրամ, շենքի չափագրման ծառայություններ՝ 0.3 մլն դրամ, էլեկտրամատակարարման բաժանորդ դառնալու գումար՝ 16.6 մլն դրամ, պայմանավորված սակագների փոփոխությամբ, ինչպես նաև 3.6 մլն դրամ պահանջվում է հավելյալ ասֆալտապատման աշխատանքների համար, որոնց ծավալն ավելացվել է Սպիտակ համայնքի ներկայացուցիչների խնդրանքով։
Այս կապակցությամբ հայտնում ենք, որ եթե հավելյալ ասֆալտապատման աշխատանքները չեն հանդիսանում փորձագիտական դրական եզրակացություն ունեցող նախագծի մաս (արտանախագծային տարածք է), ապա առաջարկում ենք դրանք իրականացնել ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենցիոն ծրագրերի շրջանակներում: Տվյալ դեպքում պետության մասնակցությունը ծրագրին կկազմի անհրաժեշտ միջոցների 40%-ը: 
	

































Չի ընդունվում, հավելյալ ասֆալտապատման աշխատանքները համարվում են կառուցապատվող շենքի միջբակային տարածք և հանդիսանում են կառուցման աշխատանքների բաղկացուցիչ մաս:








	Հաշվի առնելով առկա մարտահրավերները և այն հանգամանքը, որ Նախագծով պահանջվող գումարը չի բյուջետավորվել ՀՀ 2025թ․ բյուջեի պլանավորման ընթացքում, առաջարկում ենք ՀՀ կառավարության պահուստային ֆոնդը չդիտարկել որպես ֆինանսավորման աղբյուր և լրացուցիչ պահանջվող ծախսը կատարել ՀՀ 2025թ-ի պետական բյուջեով քաղաքաշինության կոմիտեին հատկացված միջոցների հաշվին՝ ելնելով ոլորտային առաջնահերթություններից:

	Ինչ վերաբերում է ՀՀ 2025 թվականի պետական բյուջեով Կոմիտեին հատկացված միջոցների հաշվին ծրագրի ֆինանսավորմանը, ապա նշված միջոցները պայմանագրային պարտավորություններով ծանրաբեռնված են և վերաբաշխման ենթակա գումարներ առկա չեն:


	ՀՀ արդարադատության նախարարության պետական փորձագիտական եզրակացություն

	           1.««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և Աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության  կառավարության որոշման նախագծի (այսուհետ՝ Նախագիծ) նախաբանում և 1-ին կետում «օրենքի» բառերից առաջ կիրառված «Հայաստանի Հանրապետության» բառերն առաջարկում ենք հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի կարգավորումը: 
	Ընդունվել է, խմբագրվել է:

	            2.Նախագծի 1-ին կետում նշված օրենքի վերնագրում «2024» թվականն անհրաժեշտ է փոխարինել «2025» թվականով: Միաժամանակ, Նախագծի նույն կետում «դեկտեմբերի 24-ի» բառերն անհրաժեշտ է փոխարինել «դեկտեմբերի 27-ի» բառերով:
	Ընդունվել է, խմբագրվել է:

	           3.Նախագծի 2-րդ կետով նախատեսվող կարգավորումն արտացոլված չէ Նախագծի վերնագրում, ուստի անհրաժեշտ է վերոնշյալ դրույթին համապատասխան լրացում կատարել Նախագծի վերնագրում՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է, խմբագրվել է:



